
P2A JOURNEY-ON-CAMPUS RANGSIT UNIVERSITY BANGKOK, THAILAND 
 
Seramai lima orang pelajar UUM telah mengikuti program mobiliti tidak berkredit, Passage to 
ASEAN (P2A) bertemakan Journey-On-Campus yang telah diadakan di Rangsit University, 
Bangkok, Thailand pada 5 – 8 OGOS 2017.  Dua orang pelajar dari UUM CAS iaitu Muhd Saiful 
Mu’in bin Zainal Arifin (232714), Nur Atikah binti Aziz (233814) dan dua orang pelajar pula dari 
UUM COB iaitu Nur Yusra Afifah binti Nasharudin (227266), Muhamad Norahiman bin Rahim 
(226038) dan Muhammad Hamzah bin Ismail (232402). 

Program ini bertujuan mendedahkan kepada pelajar ASEAN mengenali budaya tempatan 
Thailand dan mewujudkan jalinan rangkaian antara pelajar dan pensyarah dari negara-negara 
ASEAN iaitu Cambodia, Vietnam, Indonesia dan Myanmar. Satu slot perbincangan Beyond 
Perception yang diadakan telah memberi peluang kepada peserta untuk memberi persoalan 
dan pandangan mengenai negara Thailand dan secara tidak langsung membolehkan peserta 
menetapkan pendirian mereka terhadap isu berbangkit. 
 
Selain itu, setiap peserta berasa kagum dengan adanya pameran perjalanan P2A pelajar 
Rangsit University menjelajah ke negara ASEAN serta mengetengahkan budaya dan keunikan 
tempat-tempat lawatan. Peserta juga dikehendaki untuk membuat persembahan yang 
mewakili negara masing-masing iaitu tarian kebudayaan, peragaan pakaian tradisi dan 
pemberian cenderahati sebagai tanda penghargaan. Pelajar sekolah tempatan berasa gembira 

tatkala dapat belajar bahasa Melayu bersama pelajar UUM dalam sesi khidmat masyarakat. 
Pelajar UUM merasa bertuah kerana diberi peluang mewakili UUM ke pertemuan P2A. Selain 
daripada mendapat kenalan baharu daripada pelbagai negara, mereka juga berpeluang untuk 
meneroka kepelbagaian budaya dan keunikan yang ada di Thailand. Penyertaan UUM yang 
berterusan dalam program P2A di masa hadapan dapat mengeratkan rangkaian universiti-
universiti ASEAN. 
 
Sekian. 

